
A N N O T A T S I Y A

Maqolada oliy ta’lim tashkilotlari rahbar kadrlarining strategik boshqaruv kompetentligi tarkibiy mazmuni aniqlashtirilgan va uni
malaka oshirish sharoitida baholashning diagnostik tuzilmasi taklif etilgan. “Kompetensiya” va “kompetentlik” tushunchalari ish-
chi talqinda farqlanib, kompetentlik kognitiv, funksional, motivatsion, kommunikativ va axborot-kommunikatsiya komponentlari-
dan iborat besh o‘lchovli profil sifatida asoslangan. Kasbiy-shaxsiy fazilatlar va refleksiya komponentlarning integrativ tayanchi
sifatida belgilangan. Har bir komponent strategik boshqaruv amali, kuzatiladigan ko‘rsatkich va dalil manbasi bilan bog‘langan,
to‘rt darajali 0–100 ballik shkala hamda keys yechimining alohida 1–5 ballik rubrikasi tavsiflangan. mt.bimm.uz platformasida
malaka oshirgan 221 nafar rahbar kadrning kirish diagnostikasi natijalari barcha komponentlar bo‘yicha past darajani (43,2–

55,7 ball) va kommunikativ komponentning eng zaif ekanini ko‘rsatdi.

Kalit so‘zlar: strategik boshqaruv kompetentligi, rahbar kadrlar, oliy ta’lim, malaka oshirish, diagnostik profil, baholash rubri-
kasi, kompetensiyaviy yondashuv.

АННОТАЦИЯ

В статье уточнено структурное содержание компетентности в области стратегического управления руководя-
щих кадров организаций высшего образования и предложена диагностическая модель её оценки в условиях повыше-
ния квалификации. Понятия «компетенция» и «компетентность» разграничены в рабочей трактовке; компетент-
ность обоснована как пятимерный профиль, включающий когнитивный, функциональный, мотивационный, комму-
никативный и информационно-коммуникационный компоненты. Профессионально-личностные качества и рефлек-
сия определены как интегративная основа компонентов. Каждый компонент связан со стратегическим управлен-
ческим действием, наблюдаемым показателем и источником данных; описаны четырёхуровневая шкала 0–100 бал-
лов и отдельная 5-балльная рубрика оценки кейса. Входная диагностика 221 руководителя показала низкий уровень
по всем компонентам (43,2–55,7 балла) и наибольший дефицит в коммуникативном компоненте.

Ключевые слова: компетентность в области стратегического управления, руководящие кадры, высшее образо-
вание, повышение квалификации, диагностический профиль, рубрика оценивания.

A B S T R A C T

The article clarifies the structure of strategic management competence of higher education leaders and proposes a diagnostic
framework for assessing it in continuing professional development. The terms “competency” (a requirement) and “competence”
(its demonstrated level) are distinguished, and competence is defined as a five-dimensional profile comprising cognitive, func-
tional, motivational, communicative and ICT components, with professional-personal qualities and reflection as their integrative
base. Each component is linked to a strategic management action, an observable indicator and a source of evidence; a four-
level 0–100 scale and a separate 1–5 case rubric are described. Entry diagnostics of 221 leaders trained on the mt.bimm.uz
platform showed a low level on all components (43.2–55.7 points), with the communicative component weakest.

Keywords: strategic management competence, academic leaders, higher education, professional development, diagnostic
profile, assessment rubric.

Kirish

Oliy ta’lim tashkilotining rivojlanish sur’ati rahbarning

strategik muammoni aniqlash, resurslarni taqsimlash

va qaror oqibatlarini oldindan baholash qobiliyatiga

bevosita bog‘liq. YuNESKOning 2024/2025-yilgi Glo-

bal ta’lim monitoringi hisobotida rahbarlik o‘qituvchi-

dan keyin ta’lim natijalaridagi tafovutni izohlovchi ik-

kinchi muhim omil sifatida baholangan. Shu bilan

birga, dunyodagi maktab rahbarlari uchun mo‘ljallan-

gan dasturlarning taxminan yarmigina rahbarlikning

asosiy yo‘nalishlarini qamrab olishi qayd etilgan [1].

Bu holat rahbar kadrlar malakasini oshirishda nimani

rivojlantirish va uni qanday o‘lchash kerakligi haqidagi

savolni dolzarb qiladi.

Xorijiy adabiyotlarda oliy ta’limdagi strategik boshqa-

ruv bir necha yo‘nalishda o‘rganilgan. J. Taylor va M.

L. Machado strategik rejalashtirishni rahbarlik va me-

nejment o‘rtasidagi ziddiyatni o‘zaro bog‘liqlikka ay-

lantiruvchi vosita sifatida tahlil qilgan [2]. F. Pucciarelli

va A. Kaplan universitet strategiyasini murakkablik va

noaniqlik sharoitidagi tanlov sifatida ko‘rib chiqqan [3].

A. J. Kezar va E. M. Holcombe esa qarorni yakka rah-

bar emas, jamoa ishlab chiqadigan taqsimlangan ye-

takchilik modelini asoslagan [4]. R. M. Grant va C.

Baden-Fuller strategik boshqaruv kompetentligini ri-

vojlantirish uchun o‘quv maqsadlarini bilimni takror-

lashdan tahlil va qaror qabul qilishga ko‘chirish zarur-

ligini ko‘rsatgan [5].

Kompetentlik tushunchasining o‘zi ham turlicha talqin

qilinadi. R. Boyatzis va L. Spencer, S. Spencer kom-

petensiyani yuqori natija bilan bog‘liq shaxsiy xususi-

yatlar majmui sifatida ta’riflaydi [6; 7]. J. Raven esa

kompetentlikni bilim, motivatsiya va xulq jihatlarining

birligi sifatida ko‘radi [8]. Mahalliy tadqiqotlarda D. S.

Nishonova ta’lim muassasasi rahbarlarining boshqa-

ruv kompetentligini [9], M. T. Mirsoliyeva rahbar va pe-

dagog kadrlar kasbiy kompetentligini rivojlantirish me-

xanizmlarini [10], D. Qosimova rahbarning boshqaruv

kompetensiyasini [11] o‘rgangan. V. A. Karimova rah-

bar kadrlar malakasini oshirish sifatini boshqarish ma-

salasini tadqiq etgan [12].

So‘nggi yillardagi ishlarda texnologik o‘zgarishlar bilan

rahbar tayyorgarligi o‘rtasidagi bog‘liqlik ham ko‘rib

chiqilmoqda. E. Landa va hammualliflar Tanzaniya

universitetlarining 74 nafar o‘rta bo‘g‘in rahbari miso-

lida innovatsion ta’lim texnologiyalarini joriy etishni

boshqarish kompetensiyalarini o‘rgangan [13]. C.

Kurzhals va hammualliflar strategik yetakchilik va tex-

nologik innovatsiya aloqasini tizimli sharhda umum-

lashtirgan [14].

Mamlakatimizda PF-5789-son Farmon bilan oliy ta’lim

rahbar va pedagog kadrlarining uzluksiz malakasini

oshirish tizimi joriy etilgan [15]. Vazirlar Mahkamasi-

ning 415-son qarorida kurslar natijadorligini raqamli

monitoring qilish va ehtiyojga mos dasturlar ishlab

chiqish vazifalari belgilangan [16]. Ushbu vazifalarni

bajarish uchun rahbarning strategik boshqaruv kom-

petentligi qanday tarkibiy qismlardan iboratligi va har

bir qism qaysi dalil orqali o‘lchanishi aniq belgilanishi

kerak.

Ko‘rib chiqilgan ishlarda kompetentlik tarkibi ko‘pincha

sifatlar ro‘yxati sifatida beriladi. Ularda komponentni

rahbarning muayyan strategik amali, kuzatiladigan

ko‘rsatkich va baholash vositasi bilan bog‘lash yetarli

ochilmagan. Natijada malaka oshirishda umumiy ball

qo‘yiladi, lekin tinglovchi qaysi faoliyatda qiynalayot-

gani noma’lum qoladi.

Materiallar va metodlar

Tadqiqot ikki bosqichda olib borildi: nazariy-model-

lashtirish va empirik sinov.

Birinchi bosqichda strategik boshqaruv, ta’lim yetak-

chiligi va kompetensiyaviy yondashuvga oid xorijiy

hamda mahalliy manbalar nazariy tahlil, qiyoslash va

umumlashtirish usullari bilan o‘rganildi. Komponent-

larni ajratishda uchta mezon qo‘llandi: komponentning

strategik boshqaruv vazifasiga aloqadorligi, uni o‘quv

faoliyatida rivojlantirish mumkinligi va kuzatiladigan

ko‘rsatkich orqali baholanishi. Diagnostik tuzilmani lo-

yihalashda J. Biggsning konstruktiv muvofiqlashtirish

tamoyiliga tayanildi: o‘quv maqsadi, bajariladigan fao-

liyat va baholash bir mazmunga yo‘naltirildi [17]. B. X.

Xodjayevning boshqaruvning nazorat-tashxis funksi-

yasini rejalashtirilgan va erishilgan natijani qiyoslash

bilan bog‘lash haqidagi qarashi ko‘rsatkichlarni tan-

lashda asos bo‘ldi [18].

Ikkinchi bosqichda diagnostik tuzilma Oliy ta’lim tizimi

kadrlarini qayta tayyorlash va malakasini oshirish ins-

titutining mt.bimm.uz masofaviy platformasida malaka

oshirgan rahbar kadrlarning kirish diagnostikasi ma’lu-

motlarida qo‘llandi. Tanlanma 221 nafar tinglovchidan

iborat: 2023-yilgi kohort 76 nafar, 2024-yilgi kohort

145 nafar. Tinglovchilar oliy ta’lim tashkilotlarida bo‘-

linma yoki faoliyat yo‘nalishi bo‘yicha qaror qabul qi-

lish vakolatiga ega rahbar kadrlar edi.

Diagnostik vositalar har bir komponentga alohida tan-

landi: kognitiv komponent uchun test, funksional kom-

ponent uchun vaziyatli topshiriq, motivatsion kompo-

nent uchun refleksiv so‘rov, kommunikativ komponent

uchun kommunikativ vaziyatlar va keys javobi, axbo-

rot-kommunikatsiya komponenti uchun AKT bo‘yicha

amaliy topshiriq hamda platformadagi faoliyat ma’lu-

motlari. Natijalar 0–100 ballik shkalaga keltirildi. Tahlil

uchun guruh o‘rtachalari taqdim etilgani sababli natija-

lar tavsifiy statistika bilan, kohortlar hajmiga ko‘ra tor-

tilgan o‘rtacha qiymat hisoblangan holda talqin qilindi.

Natijalar

1. Tushunchalarni farqlash. Tadqiqotda “kompeten-

siya” lavozimga qo‘yiladigan talab, “kompetentlik” esa

rahbarning shu talabni aniq vaziyatda namoyon etish

darajasi sifatida farqlandi (1-jadval). Bu farq o‘quv

maqsadini erishilgan natijadan ajratish uchun zarur:

dastur kompetensiyani belgilaydi, diagnostika esa

kompetentlikni o‘lchaydi.

1-jadval. “Kompetensiya” va “kompetentlik”
tushunchalarining ishchi talqini

Mezon Kompetensiya Kompetentlik

Ta’rif Kasbiy vazifani bajarish
uchun zarur bilim, ko‘-
nikma va munosabatlarga
qo‘yiladigan talablar maj-
mui

Ushbu talablarning
shaxs tomonidan aniq
vaziyatda amalda na-
moyon etilish darajasi

Kimga
tegishli

Lavozimga, mutaxassis-
likka

Shaxsga (rahbarga)

Qanday
ifodala-
nadi

Ro‘yxat, standart, o‘quv
maqsadi

Test, keys yechimi, ku-
zatuv natijasi

Misol “Rahbar strategik reja-
lashtira olishi kerak”

“Rahbar keysda ijro re-
jasini mas’ul, muddat
va ko‘rsatkich bilan
asosladi”

2. Kompetentlikning tarkibiy mazmuni. Strategik

boshqaruv kompetentligi rahbarning tashkilot rivojlani-

shiga oid muammoni aniqlash, uzoq muddatli maq-

sadni belgilash, muqobil qarorlarni dalillar asosida qi-

yoslash va tanlangan qaror ijrosini rejalashtirish qobi-

liyati sifatida ta’riflandi. U besh komponentdan iborat

profil sifatida tuzildi: kognitiv, funksional, motivatsion,

kommunikativ va axborot-kommunikatsiya. Kasbiy-

shaxsiy fazilatlar, boshqaruv etikasi va refleksiya oltin-

chi komponent sifatida hisoblanmadi. Ular besh kom-

ponentning amalda namoyon bo‘lishini ta’minlovchi in-

tegrativ tayanch sifatida qabul qilindi: mas’uliyat qaror

oqibatini baholashda, ochiqlik yangi dalilni qabul qi-

lishda, refleksiya esa avvalgi xulosani qayta ko‘rib chi-

qishda ko‘rinadi.

Tuzilmaning asosiy farqi shundaki, har bir komponent

strategik boshqaruv amali, kuzatiladigan ko‘rsatkich

va dalil manbasi bilan bog‘landi (2-jadval). Shu bog‘la-

nish tufayli past ball “qaysi faoliyatda qiyinchilik bor?”

degan savolga javob beradi.

3. Darajalar shkalasi va keys rubrikasi. Kompo-

nentlar bo‘yicha natijalar 0–100 ballik shkalada to‘rt

darajaga ajratildi (3-jadval). Chegaralar butun va kasr

qiymatlarni bo‘shliqsiz qamraydi: 55,5 ball past, 70,5

ball o‘rta, 85,5 ball yetarli darajaga kiradi.

3-jadval. Strategik boshqaruv kompetentligining
rivojlanganlik darajalari

Daraja
Ball

oralig‘i
Mazmuniy tavsif

Yuqori 86 ≤ B ≤
100

Bilim va amaliy harakatni murakkab vazi-
yatda mustaqil, tizimli uyg‘unlashtiradi

Yetarli 71 ≤ B <
86

Asoslangan qaror tuzadi, ayrim holatlarda
qo‘shimcha yo‘naltirish talab etiladi

O‘rta 56 ≤ B <
71

Asosiy tushunchalarni biladi, ammo ularni
yangi vaziyatga ko‘chirishda qiynaladi

Past 0 ≤ B <

56

Bilimlar parcha-parcha; muammoni tahlil

qilish va yechimni asoslashda barqaror
yordamga muhtoj

Keys yechimining sifati alohida 1–5 ballik rubrika bilan

baholanadi (4-jadval). Rubrika butun kompetentlikni

emas, bitta yozma yechimni o‘lchaydi. Shu sababli

keys bahosini 20 ga ko‘paytirib integral ballga aylanti-

rish o‘lchovlarning mazmuniy farqini yo‘qotadi; ikki

ko‘rsatkich yonma-yon yuritiladi.

2-jadval. Strategik boshqaruv kompetentligining diagnostik matritsasi

Komponent
Strategik boshqaruv
amali

Kuzatiladigan ko‘rsatkich Dalil manbasi

Kognitiv Muammoni anglash va

unga mos nazariy asosni
tanlash

Strategik boshqaruv tushunchalari, me’yoriy asoslar, ti-

zimli tahlil va forsayt usullarini izohlaydi; sabab va oqi-
batni, dalil va taxminni farqlaydi

Kirish va chiqish test-

lari, modul testlari

Funksional Muqobil qarorlarni ishlab

chiqish va ijroni rejalashti-
rish

Kamida ikki muqobilni bir xil mezonlar bilan qiyoslaydi;

resurs, xavf, mas’ul, muddat va natija ko‘rsatkichini bel-
gilaydi

Keys topshiriqlari, vazi-

yatli testlar

Motivatsion Rivojlanish maqsadini bel-

gilash va qaror uchun
mas’uliyat

Kasbiy rivojlanishga ehtiyojni izohlaydi; tavsiyadan ke-

yin yechimini qayta ishlaydi

Diagnostik so‘rov, ref-

leksiv topshiriqlar

Kommunikativ Qarorni asoslash va man-
faatdor tomonlar bilan keli-

shish

Qaror kimga ta’sir qilishini, uni qanday tushuntirishini va
e’tirozlar bilan qanday ishlashini ko‘rsatadi

Keys javobi, kommuni-
kativ vaziyatlar

Axborot-kommu-
nikatsiya

Dalil bilan ishlash Ma’lumot manbasini tekshiradi, raqamli ko‘rsatkich
mazmunini tushunadi, sun’iy intellekt javobining

ishonchliligini baholaydi

AKT bo‘yicha amaliy
topshiriq, platforma-

dagi faoliyat

Integrativ ta-
yanch: kasbiy-

shaxsiy fazilatlar
va refleksiya

Barcha amallarni birlashti-
radi

Qaror oqibatiga mas’uliyat, dalilga ochiqlik, o‘z xulosa-
sini qayta ko‘rib chiqish

Refleksiv izoh, qayta
ishlangan yechim

4-jadval. Keys yechimini baholash rubrikasi

Ball Baholash mezoni

5 Muammo, dalil, muqobillar, ijro rejasi va xavf o‘zaro mu-
vofiq yoritilgan

4 Qaror asoslangan, ayrim xavf yoki nazorat tafsiloti aniq-
lashtirishni talab qiladi

3 Maqbul yechim bor, ammo muqobil, dalil yoki ijro rejasi
to‘liq emas

2 Muammo qisman ochilgan, dalil yoki bajariladigan ye-
chim yetishmaydi

1 Muammo noto‘g‘ri talqin qilingan yoki asoslangan ye-
chim taqdim etilmagan

4. Kirish diagnostikasi natijalari. Diagnostik tuzilma

221 nafar rahbar kadrning kirish natijalariga qo‘llan-

ganda barcha besh komponent past daraja oralig‘ida

joylashdi (1-rasm). Komponentlar o‘rtachasi 49,3

ballni tashkil etdi.

Profil notekis: motivatsion komponent bilan kommuni-

kativ komponent o‘rtasidagi farq 12,5 ballga teng.

Rahbarlar o‘rganishga va rivojlanishga tayyor, lekin

qarorni manfaatdor tomonlarga asoslash va raqamli

dalil bilan ishlashda ko‘proq qiynaladi. Ikki kohort pro-

fili bir xil shaklga ega: kohortlararo farqlar 0,7–3,3 ball

oralig‘ida bo‘lib, komponentlar tartibi o‘zgarmadi. De-

mak, umumiy 49,3 ball bir xil yordamni talab qilmaydi:

kommunikativ va axborot-kommunikatsiya kompo-

nentlari o‘quv yo‘nalishini belgilashda ustuvor bo‘ladi.

Muhokama

Olingan tuzilma kompetentlikni sifatlar ro‘yxati sifatida

emas, faoliyat orqali tavsiflaydi. R. Boyatzis hamda L.

Spencer va S. Spencer modellarida kompetensiya yu-

qori natija bilan bog‘liq xususiyatlar majmui sifatida aj-

ratiladi [6; 7]. Bizning tuzilmada esa har bir kompo-

nent rahbarning muayyan strategik amali va uni tas-

diqlovchi dalil bilan belgilanadi. Bu yondashuv J. Ra-

venning kompetentlikni bilim, motivatsiya va xulqning

birligi sifatida ko‘rish g‘oyasiga mos keladi [8], biroq

uni o‘lchanadigan ko‘rsatkichlar darajasiga olib tu-

shadi.

L. A. Popova tashkiliy-boshqaruv faoliyatiga tayyor-

garlikni motivatsion, bilim va faoliyat qismlari orqali

tavsiflagan [19]. Mazkur tadqiqotda bu qismlar saqla-

nib, ularga kommunikativ va axborot-kommunikatsiya

komponentlari alohida qo‘shildi. Kommunikativ kom-

ponentning ajratilishi A. J. Kezar va E. M. Holcombe

asoslagan taqsimlangan yetakchilik g‘oyasi bilan izoh-

lanadi: oliy ta’limda qaror jamoa bilan kelishilganda-

gina ijro etiladi [4]. D. R. Benecke va hammualliflar

1-rasm. Kirish diagnostikasida komponentlar bo‘yicha o‘rtacha ballar (n = 221)

ham kommunikativ salohiyatni o‘zgarish va inqiroz

sharoitida hamkorlikni saqlash qobiliyati bilan bog‘-

laydi [20].

Kirish diagnostikasida kommunikativ komponentning

eng past chiqishi shu nazariy asos bilan mos keladi.

E. Landa va hammualliflar ham universitet rahbarla-

rida o‘zgarishga rag‘batlantirish va o‘tish jarayonini

boshqarishda tayyorgarlik ehtiyojini qayd etgan [13].

K. Leithwood, A. Harris va D. Hopkins muvaffaqiyatli

rahbarlikning asosiy amaliyotlari qatoriga odamlarni ri-

vojlantirish va tashkilotni qayta loyihalashni kiritadi

[21]; bu amaliyotlar ham kommunikativ faoliyatsiz ba-

jarilmaydi. Biroq xorijiy natijalar o‘z-o‘zini baholashga

tayangani sababli ularni bizning tanlanma bilan son ji-

hatdan qiyoslab bo‘lmaydi.

Yaqin mahalliy tadqiqotlar bilan farq tahlil birligida ko‘-

rinadi. V. A. Karimova ishida malaka oshirish jarayoni-

ning sifati boshqariladi [12]. Mazkur tadqiqotda esa

tahlil birligi rahbarning muayyan strategik vaziyatdagi

qarori va kompetentlik profilidir. Axborot-kommunikat-

siya komponenti ham raqamli ko‘nikmaning o‘zi sifa-

tida emas, qaror uchun dalil bilan ishlash qobiliyati si-

fatida talqin qilindi. Sun’iy intellekt javobining ishonch-

liligini baholash ham shu komponentga kiritildi.

S.Pieczurczyk va P.Drews kasbiy vazifalar o‘zgar-

ganda kompetensiya ko‘rsatkichlarini qayta ko‘rib chi-

qish zarurligini ko‘rsatgan [22]. Shunga ko‘ra, 2-jad-

valdagi ko‘rsatkichlar o‘zgarmas ro‘yxat emas. Turli

davr natijalari qiyoslanganda mezon yoki topshiriq

versiyasi o‘zgargani alohida hisobga olinishi kerak.

Muallifning avvalgi ishida bayon etilgan nazariy tamo-

yillar [23] ushbu maqolada o‘lchanadigan diagnostik

tuzilmaga aylantirildi.

Tadqiqotning cheklovlari ham mavjud. Birinchidan, ki-

rish natijalari guruh o‘rtachalari shaklida taqdim etil-

gan; standart og‘ishlar va individual ballar bo‘lmagani

sababli komponentlar o‘rtasidagi farqlar statistik tek-

shirilmadi. Ikkinchidan, besh komponentli tuzilmaning

omilli validligi va vositalarning ichki izchilligi hisoblan-

madi. Uchinchidan, motivatsion komponent qisman

o‘z-o‘zini baholashga tayanadi va yuqoriroq ko‘rsat-

kich berishi mumkin. Keyingi tadqiqotlarda individual

ma’lumotlar asosida tasdiqlovchi omilli tahlil va eks-

pertlararo muvofiqlikni hisoblash rejalashtirilmoqda.

Xulosa

Tadqiqot natijalari quyidagi xulosalarni chiqarishga

asos beradi.

Strategik boshqaruv kompetentligi rahbarning mu-

ammoni aniqlash, muqobil qarorlarni dalillar aso-

sida qiyoslash va ijroni rejalashtirish qobiliyati sifa-

tida ta’riflandi. U kognitiv, funksional, motivatsion,

kommunikativ va axborot-kommunikatsiya kompo-

nentlaridan iborat; kasbiy-shaxsiy fazilatlar va ref-

leksiya ularning integrativ tayanchi hisoblanadi.

1.

Amaliy tavsiya sifatida malaka oshirish kurslarida ki-

rish diagnostikasini besh komponent kesimida o‘tka-

zish va uning natijasiga ko‘ra keys hamda mentorlik

yordamini tanlash taklif etiladi. Kirish profili ko‘rsatga-

nidek, rahbar kadrlar uchun dasturlarda qarorni man-

faatdor tomonlarga asoslash va raqamli dalil bilan ish-

lashga oid topshiriqlar ulushini oshirish maqsadga

muvofiq.

